
Tasga n tmaziγt

Turagt — Aseggas 1u
Almud Tira
Tamsirt tamezwarut : agemmay
Segmi teγriḍ aḍris-a, tfehmeḍ-t, d acu-ten yisekkilen n tira n tmaziγt ? Ma llan widen ixussen, semmed-iten.
Dγa yemmekti-d targit-nniḍen. Ta, mačči d tin i d-yesnulfa ; ta d targit n tidet, d tin i d-yerzan γur-s deg tnafa n yiḍ. Amzun akken d acu i yettinat deg ufrag n uxxam, ur yettaki armi yesla i snat n yessi-s ttnaγent γef yiserwila ara d-sγent. Ttnaγent, ttsuγunt armi d-yuli γur-sent, yekkes-itent seg gar yifassen n yemma-tsent γer texxamt, akken ad asent-yefk tiγrit. Mi akken yewweḍ, yessebded-itent γer umeṭreḥ. Mi yerfed afus-is ad yewt, iwala gar wallen-is snat n teqcicin, ad ilint krad ar kuẓ n yiseggasen, amzun d takniwin. Bernent-d iγfaxen-nsent zun d ineglusen (lmalaykat). Sawlent-d amzun d yiwet n taγect, msadant, inint-as-d : “Ewt, a baba, deg-nteγ akken i tessneḍ, tanumi nennum. Ma kečč yefka-yak wul-ik ad tserseḍ afus-ik fell-anteγ, nkenti ula ara d-nexdem, ula ara d-nini.”
Allaoua Rabehi.
Semmed tafelwit-a : 

	Asekkil
	Asenṭeq
	Amedya
	Asekkil
	Asenṭeq
	Amedya

Aseγti n tfelwit n ugemmay 

	Asekkil
	Amedya
	Asekkil
	Amedya

	A, a
	Aman
	M, m
	Yemma

	B, b ([b]/[ḇ])
	Ɛebbi ; abrid
	N, n
	Anrar

	C, c
	Uccen
	Γ, γ
	Iγess

	Č, č
	Yeččur
	Q, q
	Tisiqqest

	D, d ([d]/[ḏ])
	Taddart/ tidert
	R, r ([r]/[ṛ])
	Adrar ; aγurar

	Ḍ, ḍ
	Aḍad ; aḍu
	S, s ([s]/[ṣ])
	Asawen ; sseḍ

	E, e
	Eǧǧ
	T, t ([t]/[ṯ])
	Anita ; tasa

	F, f
	Ffeγ 
	Ṭ, ṭ
	Ṭṭaq, 

	G, g ([g]/[ḡ])
	Guǧǧ ; igenni
	U, u ([u]/[o])
	Udem/aγurru

	Ǧ, ǧ
	Taǧǧalt
	W, w
	Tawant

	H, h
	Tahrawt
	X, x
	Taxxamt

	Ḥ, ḥ
	Abeḥri
	Y, y
	Ayyaw

	I, i
	Irẓig
	Z, z
	timsizzelt

	J, j
	Tajewwaqt
	Ẓ, ẓ
	Aẓar

	K, k ([k]/[ḵ])
	Kkat ; akal
	Ɛ, ɛ
	Aɛlaw

	L, l
	Tallelt


Tamawt : 

	Ad aruγ
	Zemreγ ad siwleγ (ad d-sneṭqeγ)

	Abrid
	[abrid] / [aḇriḏ]

	Idir
	[idir] / [iḏir]

	Iger
	[iger] / [iḡer]

	Akal
	[akal] / [aḵal]

	Tala
	[tala] / [ṯala]


1. Isekkilen b, d, g, k akked t nezmer ad ten-id-nessenṭeq d aggaγen (ur nezmir ara ad ten-nejbed deg lmenṭeq) [b] ; [d] ; [g] ; [k] ; [t] neγ d izenzaγen (nezmer ad ten-nejbed deg lmenṭeq) [ḇ] ; [ḏ] ; [ḡ] ; [ḵ] ; [ṯ]. 

	Ad aruγ
	Γas yettwanṭaq

	Iγẓer
	[iγẓeṛ]

	Suḍ ; sseḍ
	[ṣuḍ] ; [ṣṣeḍ]


2. Isekkilen r akked s nezmer ad ten-id-nessenṭeq d iḥerfiyen (s tefses) [r] ; [s] neγ d ufayen (s taččert n yimi : d ibubbulen) [ṛ] ; [ṣ].

Tussda

Tabadut : tussda, deg tmenna, d attekki γef yiwen n yimesli akken ad d-yeffeγ s lǧehd. Deg tira, d asiknew n usekkil is nettaru imesli-nni iγef nettekka deg tmenna. Tussda tla sin n wudmawen : tussda n tnumi akked tussda n tjerrumt.
· [xeDem] : xeddem

· [aǦew] : aǧǧew

· [ṯaDarṯ] : taddart

· [azeMur] : azemmur

1. Tussda n tnumi : d tussda n lmenṭeq kan, ur tli azal deg tjerrumt. Tezmer ad tili d timsefrut : tettak inumak yemxalafen i wawalen : 
md. : 
         —  axxam ; taddart ; aǧǧew ; 
               —  ẓur/ẓẓur ; …

2. Tussda n tjerrumt : tussda n tjerrumt, am waken i tt-id-yemmal yisem-is, tettak azal i wawalen deg tjerrumt.
md. : 


   — xdem (urmir) || xeddem (urmir ussid)


   — rwel (urmir) || rewwel (urmir ussid)

         — zdem (urmir) || azeddam (isem n umeskar)


   — fru (urmir) || ferru (urmir ussid/isem n tigawt)


   — bḍu (urmir) || beṭṭu (urmir ussid/isem n tigawt)

Tamawt 
Targalt ara d-yezgen gar “e” (ilem) d teγri-nniḍen (“a” ; “u” ; “i” ; “e”), deg wawal, ad tt-naru s usiknew akken yebγu yili lḥal. 

	ReRa(u/i/e) => ReRRa(u/i/e)


md. : —  Axeddam ; azeggaγ ; azebbal ; agemmaḍ ; …


    —  Azemmur ; aẓebbuj ; teggul ; ameččuk ; …

         —  Ajeǧǧiḍ ; ikerri ; asemmiḍ ; amezzir ; …

         —  Yeddem ; azemmem ; aẓebber ; …

Llan wawalen i ibeddun s tergalt tussidt γas ur tt-id-yezwar “e” deg tira : ddem ; zzem ; ẓẓuγer ; zzi ; … Aya yella, acku deg tmenna (lmenṭeq) yella yilem γer tazwara : [eddem] : ddem ; [ezzem] : zzem ; [eẓẓuγer] : ẓẓuγer ; [ezzi] : zzi ; …

Alaγmu W2

Aru tussda deg wadeg n yisekkilen imeqqranen, anida twulem
· SeL (urmir) / SeL (urmir ussid) : ………………………………………

· iZi (yettezzi) / iZi (ubrid) : ………………………………………………

· iLem (isem) / iLem (amyag) : …………………………………………

· yuDer-d (s adda) / yuDer-d (awal) : ……………………………………

· iFer (isem) / iFer (amyag yeftin) : ………………………………………

· iLi (amyag) / iLi (isem n timmarewt) : …………………………………

· ad iKes (ulli) / ad iKes (asennan) : ………………………………….......

· tiDi (n tsekkurt) / tiDi (teccercur) : …………………………………….
Mi yewweḍ d argaz yunag/Mi yewweḍ d argaz yunag (nekk d baba-s) : ........................................................................................................................................................................................................................................................................................................

Aseγti n ulaγmu W2

Aru tussda deg wadeg n yisekkilen imeqqranen, anida twulem

· SeL (urmir) / SeL (urmir ussid) : sel / sell, ssal
· iZi (yettezzi) / iZi (ubrid) : izi / yezzi
· iLem (isem) / iLem (amyag) : ilem / yellem
· yuDer-d (s adda) / yuDer-d (awal) : yuder-d / yudder-d
· iFer (isem) / iFer (amyag yeftin) : ifer / yeffer
· iLi (amyag) / iLi (isem n timmarewt) : ili / yelli
· ad iKes (ulli) / ad iKes (asennan) : ad ikes / ad yekkes
· tiDi (n tsekkurt) / tiDi (teccercur) : tiddi / tidi 

· Mi yewweḍ d argaz yunag / Mi yewweḍ d argaz yunag (nekk d baba-s) : 

mi yewweḍ d argaz yunag / mmi yewweḍ d argaz yunag 

             Ilugan n tira n “e” (ilem)
                                                           Tazwara n wawal : 

                                                           - Imyagen yecban : ens, els, exs, ezg, erg, eḍs, …
                                                           - Imyagen yecban : ečč, err, eǧǧ, …

Tira n yilem                                    Talemmast n wawal : 

                                                           - Nettaru “e” (ilem) gar kradet n tergalin yemgaraden ta ɣef ta, am deg : ḍfer, xḍeb, agecrir, …
                                                           - Nettaru  “e” (ilem) deg tlemmast n wawalen ilan ala snat n tergalin : sel, ẓer, … 
                                                          Taggara n wawal:

                                                          - Werǧin nettaru ilem γer taggara n wawal akken i yebγu yili lḥal.

                                                                             Alaγmu W2
1. Semgired gar 
· Abell..ɛ (imi) : ……………… Abell..ɛ (aman γef lqaɛa) : ………………

· Il..s (ihedder) : ………………...... Il..s (taduṭ) : …………………………
· Am..n (ayen i ak-nnan) : ………………… Am..n (yesfan) : ……………

· Ẓ..r (xwali-k) : ………………………… Ẓ..r (tiṭṭ) : ………………..............

2. Aru “e” anida iwulem 

· akkn ybγu yxdm, ywḥl : ……………………………………………………….

· i yẓran ala win ywtn d win yttwtn : …………………………………………....
· sgmi d-ykkr ntta d axmmm : ………………………………………………….
· hddrnt-asnt akkn ad fhmnt : ……………………………………………….....
Yddm-itnt : …………………… Yssgrarb-itn-id : ………………………..

